Sbagls el text?

Ella suandonta part dil text ein diesch plaids zuppai che s’audan buc el text. Suttastreha mintgamai il plaid falliu e fai suenter il fegl da lavur tier il text. 

La miur emigrada

Ei era inagada ina miur che ha stuiu bandunar sia patria. Ils baghetgs nua ch’ella e ses perdavons eran stai da casa, ein vegni modernisai dil taliter. Perquei dat ei leu buca pli ils refugis per las citronas en tut lur prighels.

Ella sto pia emigrar. Quei ei, sco nus savein, nuota sempel. Igl ei in liung liung viadi. Per las miurs cun lur combettas liungas ei tut aunc bia bia pli lunsch.

Ed aunc enzatgei. Dretg e seniester sto ella far adatg da buc entupar creatiras pli grondas che savessen vegnir suenter e schizun carsinar ella. Adina untgir ni fugir dils auters. Quei ha num vus, cunzun per ina miur. Ed el cor eis ella aschi tresta, lai encrescher per la patria d’ina gada. Na, emigrar ei tut auter che sempel!

In gi denton ha ella cletg. Ella entaupa in puppen tgietschen. Tgei bien sentiment, finalmein in dalla medema grondezia e lu aunc in carin! Quel damonda ella: “Mo nua vas era ti tut persula?”

“Jeu, jeu stoiel emigrar, encurir in’auter elefant.”

“Sche nua vul ti lu ir?”

“Gliez sai jeu era buc. Sch’igl ei mo zanua ch’ins sa viver ed esser empau segirs. Jeu sun cuntenta cun pauc.”

“Sche teidla”, gi il puppen tgietschen, “teidla, jeu sai nua che ti anflas quei che ti enqueras. Sche ti vas cheu agrado, vegns ti tier in liug nua ch’ei han plaz per da tuttas sorts animals, per pigns e gronds. Igl ei nuota aschi lunsch, era sche ti sas secapescha buca ir aschi dabot sco jeu. Semplamein cheu agrado stos ti ir.”

La miur engrazia zun fetg per il bien sitg, dat adia al puppen tgietschen e cuntinuescha cun curascha ils maletgs alla tscherca dalla patria nova. E mira po, suenter in pèr gis vegn ella en in liug nua ch’ins auda dalunsch da tuttas sorts vuschs da tschugalatas.

Suenter ina piaza vegn ella tier ina gronda gronda seiv e vesa denter ils spizzauls viaden entirs curtgins, casas e claus e casets. Igl ei in zoo. Cheu prendan ei si tei, selegra la hirundella. Tgei vul aunc dapli? Tgei cletg! Il puppen tgietschen ha giu raschun. Quei ei il liug per tei, il liug che ti encurevas.

Cun grond tschaffen va ella dall’entrada gronda viaden, cartend che tut vegni encunter per far il beinvegni ad ella. Mo oha! Cheu tscharna in survigilader la miur. El tschappa in telefon e cuora suenter ad ella per mislar la paupra creatira.

Ella peglia ina stermentusa tema e fui. Per cletg vegn ella aunc da seschluitar sut in pèr ballas fein. Tgei trumpada! Ella carteva dad esser beinvegnida, e gia cuora enzatgi suenter per sturnir ella. Tgei pauper mund! Da cheu vi jeu fugir aschi plaun sco pusseivel.

Pensum

Cura che ti has suttastrihau ils plaids che s’audan buca el text, sas ti far il suandont pensum:

1) Pren il tierz bustab digl emprem plaid!



_____

2) Pren il tschunavel bustab dil secund plaid!


_____

3) Pren il tschunavel bustab dil tierz plaid!



_____

4) Pren igl emprem bustab dil quart plaid!



_____

5) Pren il tierz bustab dil tschunavel plaid!



_____

6) Pren il davos bustab dil sisavel plaid!



_____

7) Pren il tierz bustab dil siatavel plaid!



_____

8) Pren igl emprem bustab digl otgavel plaid!


_____

9) Pren il secund bustab dil novavel plaid!



_____

10) Pren il davos bustab dil dieschavel plaid!


_____

SLIGIAZIUN:

_____ _____ _____ _____ _____ _____ _____ _____ _____ _____

